

Nafarroako Gobernuko Lurralde Kohesiorako kontseilariak hauxe jakinarazten du, Geroa Bai talde parlamentarioari atxikitako Itxaso Soto Díaz de Cerio foru-parlamentari andreak Nagoreko Mahaia noiz deituko duten jakiteko eginiko informazio-eskaerari dagokionez (11-26/PES-00013):
Nagoreko Mahaia ez da Nafarroako Foru Komunitateko Administrazioari eta foru-sektore publiko instituzionalari buruzko 2019ko martxoaren 11ko 11/2019 Foru Legean jasotako organo arautua.
Lan-mahai malgua bat da, eta han parte hartzen dute bai Toki Administrazioaren eta Despopulazioaren Zuzendaritza Nagusiko ordezkariek, bai Artziko Udalaren eta Nagoreko Kontzejuaren mahaia osatzen duten toki-erakundeek, eta, horrenbestez, sortzeko xedea kontuan hartuta, bilera egitea gomendatzen duten gai zehatzak sortzen direnean deitzen da.
Adierazi behar da gaur egun badaudela Artziko Udala barnean hartzen duten plangintzarako eta partaidetzarako beste espazio eta tresna batzuk, erabat operatiboak eta egokiak, hala nola Pirinioetako Plana eta Itoizko Mahaia, eta horietan modu egituratuan lantzen ari dira Nagoreri dagozkion jarduerak eta lan-ildoak, betiere aurrez zehaztutako bide-orri baten arabera.
Horregatik guztiagatik, Lurralde Kohesiorako Departamentuak baloratuko du Nagoreko Mahaiaren deialdia, baldin eta hori justifikatzen duten gai espezifikoak sortzen badira eta lehendik dauden tresnekin osagarritasuna ageri badute. Horrek ez du galarazten, dena den, mahai horretako edozein kidek deitu ahal izatea, egokitzat jotzen duenean.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatzen duena betez.

